
1.0 Cyflwyniad 

Bu i Fwrdd Gwasanaethau Cyhoeddus Gwynedd a Môn (BGC) gynnal ymgynghoriad ar eu Cynllun 

Llesiant Drafft (2023-2028) er mwyn darganfod a oedd pobl yn credu y bydd y cynlluniau sydd 

ganddynt yn helpu i wneud pethau’n well i bobl a’u cymunedau. Roeddent hefyd eisiau gwybod os 

oedd gan bobl unrhyw syniadau eraill am sut y gallent weithio gyda'i gilydd er budd ein cymunedau. 

Roedd yr ymgynghoriad ar agor rhwng 12 Rhagfyr 2022 a 6 Mawrth 2023. 

Roedd modd ymateb i’r holiadur ar wefannau ymgynghoriadau Cyngor Gwynedd a Chyngor Sir Ynys 

Môn. Cafodd ei hyrwyddo drwy ‘pop-up’ ar wefan Cyngor Gwynedd wrth i bobl ymweld â’r wefan.  

Roedd copïau papur hefyd ar gael ym mhob llyfrgell yng Ngwynedd a Môn ac yn Siopau Gwynedd a 

Chyswllt Môn. Bu datganiad i’r wasg yn hyrwyddo’r ymgynghoriad ac anfonwyd e-byst i holl 

gynghorwyr Gwynedd a Môn. Cafodd yr ymgynghoriad ei hyrwyddo ar gyfryngau cymdeithasol y 

Bwrdd hefyd. Cafodd yr holiadur ei yrru yn ogystal i banel trigolion Cyngor Gwynedd i ganfod eu barn.   

Cafwyd 499 o ymatebion i’r holiadur. Cafwyd 395 (79.2%) ymateb yn gyhoeddus ar y we, 102 (20.4%) 

gan Banel Trigolion Cyngor Gwynedd, a 2 (0.4%) ar ffurf copi papur. 

Fel rhan o’r ymgynghori ar y cynllun, fe gynhaliwyd grwpiau ffocws gyda grwpiau allweddol yn y 

gymuned. Roedd rhain yn cynnwys digwyddiadau gyda Cyngor Pobl Hŷn Ynys Môn, Grŵp Llandrillo 

Menai Pwllheli, Grŵp Llandrillo Menai Llangefni a Clwb LHDTC+ Gisda.   

2.0 Amdanoch Chi 

Cwestiwn 1: Ydych chi’n ymateb i’r ymgynghoriad yma... 

Gweler o’r tabl isod (Tabl 1) fod y rhan fwyaf o’r ymatebwyr i’r holiadur wedi ateb fel unigolyn (92.6%, 

N=462).  Cafwyd ymateb gan 12 (3.6%) sefydliad, grŵp neu fusnes, 5 (1.5%) cynghorydd sir a 3 (0.9%) 

Cyngor Tref neu Gymuned. 

Tabl 1 – Nifer a chanran o’r ymatebwyr atebodd yr ymgynghoriad fel unigolyn, Cynghorydd Sir, ar ran sefydliad, grŵp neu 

fusnes, neu ar ran Cyngor Tref / Cymuned yn ogystal a’r nifer ddewisodd i beidio ateb y cwestiwn. 

 

 Nifer Canran 

Fel unigolyn 462 92.6 

Fel Cynghorydd Sir 7 1.4 

Ar ran sefydliad, grŵp neu fusnes 17 3.4 

Ar ran Cyngor Tref / Cymuned 5 1.0 

Dim ateb 8 1.6 

Cyfanswm 499 100.0 

 

 

Graff 1 – Canran o’r ymatebwyr atebodd yr ymgynghoriad fel unigolyn, Cynghorydd Sir, ar ran sefydliad, grŵp neu fusnes, 

neu ar ran Cyngor Tref / Cymuned yn ogystal a’r nifer ddewisodd i beidio ateb. 

Cwestiwn 2: Ym mha ardal llesiant ydych chi’n byw? 

Gweler fod y rhan fwyaf o'r ymatebwyr yn byw yng Ngwynedd (67.1%, N=335), gyda bron i chwarter 

(23.8%, N=119) yr ymatebwyr yn byw ym Môn.  Roedd yna gynrychiolaeth o bob ardal llesiant, er bod 

y niferoedd yn fychan iawn mewn rhai, fel y gwelir o’r tabl isod.   

Tabl 2 – Nifer a chanran yr ymatebwyr oedd yn byw ym mhob awdurdod. 

Awdurdod Nifer Canran 

Ynys Môn 119 23.8 

Gwynedd 335 67.1 

Tu allan i Wynedd a Môn 15 3.0 

Dim ateb 30 6.0 

Cyfanswm 499 100.0 
 

Tabl 3 – Nifer a chanran yr ymatebwyr oedd yn byw ym mhob Ardal Llesiant. 

Ardal Llesiant Nifer Canran 

Aethwy a Seiriol 15 3.0 

Bro Aberffraw a Bro Rhosyr 14 2.8 

Caergybi ac Ynys Cybi 47 9.4 

Canolbarth Môn a Llifon 24 4.8 

Lligwy a Twrcelyn 14 2.8 

Talybolion 5 1.0 

Bangor 69 13.8 

Caernarfon 85 17.0 

Dolgellau 50 10.0 

Ffestiniog 17 3.4 

Llŷn 45 9.0 

Penllyn 9 1.8 

Porthmadog 34 6.8 

Tywyn 26 5.2 

Tu allan i Wynedd a Môn 15 3.0 

Heb ateb 30 6.0 

Cyfanswm 499 100.0 

Graff 2 – Nifer yr ymatebwyr oedd yn byw ym mhob awdurdod. 

Mae’n debyg ei bod yn well edrych ar y nifer sydd wedi ateb fesul 1,000 poblogaeth (ffigyrau Cyfrifiad 

2021) ym mhob ardal. Fesul 1,000 o’r boblogaeth, ardal Caergybi ac Ynys Cybi sydd uchaf ym Môn ac 

ardal Dolgellau yng Ngwynedd. 

 

Graff 3 – Nifer ymatebion fesul 1,000 o’r boblogaeth 15 oed a throsodd Ynys Môn fesul Ardal Llesiant. 

Graff 4 – Nifer ymatebion fesul 1,000 o’r boblogaeth 15 oed a throsodd Gwynedd fesul Ardal Llesiant. 

3.0 Amcanion Llesiant 

Wrth ddefnyddio’r dystiolaeth yn yr Asesiadau Llesiant, mae’r Bwrdd Gwasanaethau Cyhoeddus wedi 

adnabod tri Amcan Llesiant drafft: 

• Rydym am weithio gyda’n gilydd i liniaru effaith tlodi ar lesiant ein cymunedau. 

• Rydym am weithio gyda’n gilydd i flaenoriaethu lles a llwyddiant ein plant a phobl ifanc. 

• Rydym am weithio gyda’n gilydd i gefnogi ein cymunedau i symud tuag at sero net carbon. 

Bydd yr iaith Gymraeg yn llinyn euraidd sy’n rhedeg drwy’r cynllun. 

Cwestiwn 3.1: Gan ystyried Amcan Llesiant 1 “Rydym am weithio gyda’n gilydd i liniaru effaith tlodi ar 

lesiant ein cymunedau” yn eich barn chi ydy’r uchelgais a’r hyn gallem ei wneud i gyflawni’r amcan 

dros y pum mlynedd nesaf yn gyraeddadwy? 

Roedd ychydig dros hanner o’r ymatebwr (52.9%, N=264) yn meddwl bod amcan llesiant 1 yn 

gyraeddadwy.  Roedd ychydig dros draean o’r ymatebwyr (34.1%, N=170) yn anghytuno a 13.0% 

(N=65) o’r ymatebwyr hefo dim barn neu heb ateb. 

Tabl 4 – Nifer a chanran ymatebion os ydy’r uchelgais a’r hyn gall ei wneud i gyflawni’r amcan dros y pum mlynedd nesaf yn 

gyraeddadwy gan ystyried Amcan Llesiant 1. 

 Nifer Canran 

Ydy 264 52.9 

Nac ydy 170 34.1 

Dim barn 51 10.2 

Dim ateb 14 2.8 

Cyfanswm 499 100.0 

 

 

Graff 5 – Canran ymatebion os ydy’r uchelgais a’r hyn gall ei wneud i gyflawni’r amcan dros y pum mlynedd nesaf yn 

gyraeddadwy gan ystyried Amcan Llesiant 1. 

Cwestiwn 3.2: Gan ystyried Amcan Llesiant 2 “Rydym am weithio gyda’n gilydd i flaenoriaethu lles a 

llwyddiant ein plant a phobl ifanc” yn eich barn chi ydy’r uchelgais a’r hyn gallem ei wneud i gyflawni’r 

amcan dros y pum mlynedd nesaf yn gyraeddadwy? 

Roedd ychydig dros hanner yr ymatebwyr (58.5%, N=292) yn meddwl fod amcan llesiant 2 yn 

gyraeddadwy, gydag ychydig o dan draean (29.3%, N=146) yn anghytuno a 12.2% (N=61) o’r 

ymatebwyr hefo dim barn neu heb ateb. 

Tabl 5 – Nifer a chanran ymatebion os ydy’r uchelgais a’r hyn gall ei wneud i gyflawni’r amcan dros y pum mlynedd nesaf yn 

gyraeddadwy gan ystyried Amcan Llesiant 2. 

 Nifer Canran 

Ydy 292 58.5 

Nac ydy 146 29.3 

Dim barn 45 9.0 

Dim ateb 16 3.2 

Cyfanswm 499 100.0 

 

 

Graff 6 – Canran ymatebion os ydy’r uchelgais a’r hyn gall ei wneud i gyflawni’r amcan dros y pum mlynedd nesaf yn 

gyraeddadwy gan ystyried Amcan Llesiant 2. 

Cwestiwn 3.3: Gan ystyried Amcan Llesiant 3 “Rydym am weithio gyda’n gilydd i gefnogi ein 

cymunedau i symud tuag at Sero Net Carbon” yn eich barn chi ydy’r uchelgais a’r hyn gallem ei wneud 

i gyflawni’r amcan dros y pum mlynedd nesaf yn gyraeddadwy? 

Ychydig iawn o wahaniaeth oedd rhwng y rhai oedd yn meddwl bod amcan 3 yn gyraeddadwy ai 

peidio. Roedd bron i hanner yr ymatebwyr (44.9%, N=224) o’r farn ei fod yn gyraeddadwy gyda bron 

yr hanner arall (43.9%, N=219) ohonynt yn anghytuno. Nid oedd gan (11.2% (N=56) o’r ymatebwyr 

farn neu heb ateb y cwestiwn. 

Tabl 6 – Nifer a chanran ymatebion os ydy’r uchelgais a’r hyn gall ei wneud i gyflawni’r amcan dros y pum mlynedd nesaf yn 

gyraeddadwy gan ystyried Amcan Llesiant 3. 

 Nifer Canran 

Ydy 224 44.9 

Nac ydy 219 43.9 

Dim barn 43 8.6 

Dim ateb 13 2.6 

Cyfanswm 499 100.0 

 

 

Graff 7 – Canran ymatebion os ydy’r uchelgais a’r hyn gall ei wneud i gyflawni’r amcan dros y pum mlynedd nesaf yn 

gyraeddadwy gan ystyried Amcan Llesiant 3. 

 

 

 

 

 

 

 

43.9% 44.9%

8.6%

2.6%

0.0%

5.0%

10.0%

15.0%

20.0%

25.0%

30.0%

35.0%

40.0%

45.0%

50.0%

Nac ydy Ydy Dim barn Heb ateb



 

  

Adroddiad –  Crynodeb Ymatebion Holiadur Ymgynghoriad Cynllun Llesiant  

Mawrth 2023 

 

Cwestiwn 3.3.1: Manylwch unrhyw wybodaeth ychwanegol i gefnogi eich ymatebion os gwelwch yn 

dda. 

Roedd 253 wedi nodi gwybodaeth ychwanegol.  Mae’r tabl isod yn nodi rhai o’r prif themâu gododd 

o’r sylwadau hynny. Noder fod yr rhan fwyaf o’r sylwadau sy’n ymwneud ag amddiffyn yr amgylchedd 

naturiol yn cael eu gwneud gan bobl sy’n cyfeirio at Parc Arfordirol Penrhos yn Ynys Môn. 

Noder mai prif themâu gyda 10 neu fwy mewn nifer yn ymateb sydd wedi eu cynnwys ar gyfer 

Tablau ar y tudalennau nesaf. 

Tabl 7–Y prif themâu a nodwyd fel ymateb i’r cyfle i nodi unrhyw wybodaeth ychwanegol i gefnogi’r ymatebion i’r cwestiwn. 

Thema 

Angen pwyslais ar amddiffyn ein hamgylchedd naturiol a bywyd gwyllt sy'n 
gwella llesiant pobl 

Uchelgeisiol, anodd eu gwireddu yn y sefyllfa bresennol (e.e. Oes cyllideb ar 
gael) 

Anodd cyrraedd y targedau yma mewn ardal wledig lle nad oes cyfleusterau 
a gwaith 

Angen mwy o gyngor am yr argyfwng hinsawdd (sero net carbon) cyn 
gweithredu 

Dylid gadael pethau fel hinsawdd / net zero i'r Llywodraethau Cenedlaethol 

Dim posib i'r cynllun lwyddo efo'r sefyllfa Costau Byw 

Canmol / cytuno gyda'r amcanion 

Angen mwy o wybodaeth er mwyn rhoi barn / gallu mesur 

Angen buddsoddiad er mwyn cyrraedd yr amcanion 

Gwaith a swyddi gwerth uchel ddylai fod y flaenoriaeth  

Cynlluniau Net Zero am wneud rhai trigolion yn fwy tlawd 

Angen mwy o ffocws ar blant a phobl ifanc 

Angen buddsoddiad mewn ynni adnewyddadwy 

Angen gweithredoedd pendant, nid geiriau 

Angen gweithredoedd i ddelio gyda tlodi presennol 

 

4.0 Prif Negeseuon Asesiadau Llesiant 

Cwestiwn 4: O ystyried Atodiad 1 o’r ddogfen drafft Cynllun Llesiant ‘Prif negeseuon o’r Asesiadau 

Llesiant a gwblhawyd yn 2022’ yn eich barn chi oes unrhyw amcanion llesiant wedi eu colli sydd angen 

ystyriaeth? 

Roedd bron i draean yr ymatebwyr (35.5%, N=177) yn meddwl fod yna amcanion llesiant wedi eu colli 

ac angen ystyriaeth.  Roedd bron i chwarter (22.4%, N=112) yn meddwl nad oedd yna amcanion 

llesiant ar goll, tra roedd mwyafrif o’r ymatebwyr (36.9%, N=184) heb farn. 

Tabl 8 – Nifer a chanran ymatebion os oes unrhyw amcanion llesiant wedi eu colli sydd angen ystyriaeth. 

 Nifer Canran 

Oes 177 35.5 

Nag oes 112 22.4 

Dim barn 184 36.9 

Dim ateb 26 5.2 

Cyfanswm 499 100.0 

Graff 8 – Canran ymatebion os oes unrhyw amcanion llesiant wedi eu colli sydd angen ystyriaeth 

Cwestiwn 4.1: Manylwch unrhyw wybodaeth ychwanegol i gefnogi eich ymatebion os gwelwch yn 

dda 

Roedd 151 o’r ymatebwyr wedi nodi gwybodaeth ychwanegol. Mae’r tabl isod yn nodi rhai o’r prif 

themâu a gododd o’u hymatebion. Cafwyd nifer o sylwadau yn ymwneud â gwarchod ardaloedd 

gwyrdd / natur lleol (rhai yn ymwneud â safleoedd penodol yn arbennig safle arfordirol Penrhos). Fel 

arall roedd y prif themâu yn ymwneud â iechyd, newid hinsawdd / yr amgylchedd lleol, a gwella 

chyflogaeth ac incwm yn yr ardal. 

Tabl 9 –Y prif themâu a nodwyd fel ymateb i’r cyfle i nodi unrhyw wybodaeth ychwanegol i gefnogi’r ymatebion i Gwestiwn 

4. 

Thema 

Amddiffyn ardaloedd gwyrdd, natur ar gyfer llesiant, coedwigoedd, 
mynediad i natur 

Iechyd - iechyd meddwl, gordewdra, darpariaeth i bawb, gwasanaethau 
cymdeithasol / ataliol, addysg iechyd 

Angen sylw i newid hinsawdd a gwarchod yr amgylchedd lleol 

Gwella swyddi / incwm / cyflogau / cefnogaeth i fusnesau yn yr ardal 

Angen cynnwys yr holl gymuned a grwpiau oedran wrth lunio'r Cynllun ac yn 
y cynlluniau 

Trafnidiaeth gyhoeddus cynaliadwy a dibynadwy / problemau parcio / teithio 
llesol 

Amheuon a fydd y Cynllun yn cyflawni / angen mwy o fanylder / angen 
meddwl ar raddfa llai 

5.0 Themâu yn codi o’r grwpiau ffocws 

Ydach chi'n cytuno gyda'r amcanion arfaethedig? 

Ar y cyfan roedd y grwpiau ffocws yn cytuno gyda’r amcanion gan nodi eu bod yn canolbwyntio ar 

broblemau sy’n bodoli ym mywydau pawb. Cafwyd rhai pryderon am fanylder y cynlluniau ar hyn o 

bryd a’r angen am fesurau penodol i sicrhau monitro’r amcanion. Nodwyd hefyd na ddylai amcanion 

fod yn annibynnol ar ei gilydd ond yn hytrach yn dylanwadu ar ei gilydd. Roedd peth aneglurder am yr 

iaith Gymraeg fel llinyn euraidd sy’n rhedeg drwy’r cynllun gyda rhai yn awgrymu dylai’r iaith Gymraeg 

fod yn amcan ar ei ben ei hun. 

Beth sydd ar goll? 

Dyma restr o’r hyn roedd y grwpiau ffocws yn gredu oedd ar goll. 

• Strategaeth ar gyfer pobl hŷn a’r angen i fod yn gymuned oed gyfeillgar 

• Gwelliannau i wasanaethau iechyd meddwl 

• Taclo unigrwydd yn enwedig mewn cymunedau gwledig 

• Digartrefedd 

• Gweithio gyda theuluoedd 

• Blaenoriaethu cynhyrchwyr a ffermwyr lleol 

• Canolbwyntio ar dai fforddiadwy 

• Ffocws penodol ar yr hinsawdd 

• Hyfforddiant i gyrff cyhoeddus ar faterion sensitif 

• Angen helpu’r rheiny sydd mewn gwaith ond yn cael trafferthion ariannol 

• Cymorth i gymunedau helpu eu hunain oresgyn tlodi 

• Taclo’r broblem ail gartrefi / cartrefi gwyliau 

• Hwyluso a hybu pobl i brynu ceir trydan 

• Cyfleon am brofiadau gwaith yn brin 

• Cynlluniau am ddyfodol ein hysgolion 

• Angen llawer mwy o bwyslais ar greu swyddi i gadw pobl ifanc yn eu cymunedau 

Roedd sylwad hefyd nad oedd cynrychiolaeth ar y Bwrdd gan bobl ifanc. 

Ydi rhain yn gyraeddadwy? 

Roedd rhai amheuon bod yr amcanion braidd yn rhy uchelgeisiol o fewn cyfnod o 5 mlynedd ond roedd 

hefyd consensws os byddai pawb yn cyd-weithio yn effeithiol y byddai hyn yn bosibl. Nodwyd hefyd 

bod angen bod yn glir ar sut roedd modd dal y Bwrdd i gyfrif am yr hyn fyddant yn weithredu ac fel 

nodwyd yn barod, bod angen mesurau clir i fesur llwyddiant gan gynnwys yr elfennau meddal. 

Ydyn nhw ddigon uchelgeisiol? 

O ran bod yn ddigon uchelgeisiol roedd y mwyafrif o’r grwpiau ffocws yn cytuno eu bod yn ddigon 

uchelgeisiol o ystyried yr hinsawdd ariannol ar hyn o bryd. Roedd ambell sylwad y gallai fod yn fwy 

uchelgeisiol drwy gynnwys rhai o’r materion oedd yn cael eu hystyried ar goll uchod. 

6.0 Cydweithio 

Cwestiwn 5: Rydym am i bawb fod yn rhan o’r gwaith o ddatblygu’r Cynllun i’r dyfodol, sut ydych yn 

meddwl y gallwch chi a’ch cymunedau ein helpu i gyflawni’r tri Amcan Llesiant dros y bum mlynedd 

nesaf? 

Roedd hwn yn gwestiwn aml-ddewisol felly roedd posib dewis mwy nag un opsiwn yma.  Gweler mai’r 

ddau opsiwn mwyaf poblogaidd oedd yr opsiynau oedd yn ymwneud â’r gymuned sef “cynnal grwpiau 

ffocws Cymunedol a grymuso cymunedau” (58.7%, N=293), a “chynnal digwyddiadau a chyflawni 

prosiectau Cymunedol” (55.7%, N=278).  Roedd 42.3% (N=211) eisiau “cyd-rannu gwybodaeth gyda’r 

Bwrdd”, 40.9% (N=204) eisiau “dilyn gwaith y bwrdd ar gyfryngau cymdeithasol”, ac 20.8% (N=104) 

“eisiau mynychu cyfarfodydd y Bwrdd”. 

Tabl 10 – Nifer a chanran ymatebion ynglŷn a sut gall yr ymatebwyr a’u cymunedau helpu i gyflawni’r tri Amcan Llesiant 

dros y bum mlynedd nesaf.* 

 Nifer Canran 

Cyd-rannu gwybodaeth gyda’r Bwrdd 211 42.3 

Cynnal digwyddiadau a chyflawni prosiectau cymunedol 278 55.7 

Mynychu cyfarfodydd y Bwrdd 104 20.8 

Dilyn gwaith y bwrdd ar gyfryngau cymdeithasol 204 40.9 

Cynnal grwpiau ffocws cymunedol a grymuso cymunedau 293 58.7 

Arall 77 15.4 
*Roedd modd i’r ymatebwyr ddewis mwy nac un opsiwn. 

 

 

Graff 9 – Canran ymatebion ynglŷn a sut gall yr ymatebwyr a’u cymunedau helpu i gyflawni’r tri Amcan Llesiant dros y bum 

mlynedd nesaf.* 

Nododd 15.4% (N=77) y byddent yn gallu helpu cyflawni’r tri amcan llesiant mewn ffordd arall. Roedd 

y ffyrdd eraill yma yn cynnwys y themâu â nodwyd yn y tabl isod. 

Tabl 11 – Nifer a chanran y prif themâu a nodwyd fel ymateb i’r cyfle i nodi unrhyw wybodaeth ychwanegol ar ôl dewis 

‘Arall’ fel ymateb i Gwestiwn 5. 

Thema Nifer Canran 

Sicrhau bod y gymuned yn cael llais - gan gynnwys pawb 29 40.8 

Dal y Bwrdd i gyfrif / Herio bod y cynllun gael ei gwblhau 13 18.3 

Dim pwynt - byth yn gwrando 8 11.3 

Sicrhau bod busnesau lleol yn cael mewnbwn 8 11.3 

 

7.0 Sylwadau Pellach 

Cwestiwn 6: Nodwch isod os oes gennych unrhyw sylwadau pellach am Gynllun Llesiant Drafft 

Gwynedd a Môn 2023-28 os gwelwch yn dda. 

Roedd gan 138 o’r ymatebwyr sylwadau ychwanegol i’w gwneud.  Mae rhai o’r prif themâu â godwyd 

yn cael eu nodi yn y tabl isod.  Noder fod yr rhan fwyaf o’r sylwadau sy’n ymwneud â amddiffyn yr 

amgylchedd naturiol yn cael eu gwneud gan bobl sy’n cyfeirio at Parc Arfordirol Penrhos yn Ynys Môn. 

Tabl 12 – Nifer a chanran y prif themâu a nodwyd fel ymateb i’r cyfle i nodi unrhyw sylwadau pellach. 

Thema Nifer Canran 

Angen pwyslais ar amddiffyn ein hamgylchedd naturiol / safleoedd gwyrdd a 
natur 39 28.3 

Angen cynnwys cymunedau i wneud penderfyniadau 19 13.8 

Dylid sicrhau ei fod yn cael ei weithredu 18 13.0 

Angen sicrhau cyfleon cyfartal i bawb 10 7.2 

Angen llawer mwy o fanylion yn y cynllun 10 7.2 

8.0 Effaith ar y Gymraeg 

Cwestiwn 7: Beth ydych chi’n credu byddai effaith y gwaith hwn ar y Gymraeg, y cyfleoedd i’w 

ddefnyddio a’i statws o fewn y gymuned? 

Roedd hanner yr ymatebwyr (50.1%, N= 250) yn meddwl byddai’r cynllun yn cael effaith gadarnhaol 

ar yr iaith Gymraeg, 28.9% (N=144) yn meddwl y byddai’n cael effaith niwtral a 6.4% (N=32) yn meddwl 

y byddai’n cael effaith negyddol.  Nid oedd gan 14.6% (N=73) o’r ymatebwyr farn ar effaith y cynllun 

ar yr iaith Gymraeg. 

Tabl 13 – Nifer a chanran ymatebion ynglŷn ag effaith y gwaith hwn ar y Gymraeg, y cyfleoedd i’w ddefnyddio a’i statws o 

fewn y gymuned. 

 Nifer Canran 

Effaith gadarnhaol 134 26.9 

Ychydig o effaith gadarnhaol 116 23.2 

Niwtral 144 28.9 

Ychydig o effaith negyddol 5 1.0 

Effaith negyddol sylweddol 27 5.4 

Dim barn 58 11.6 

Dim ateb 15 3.0 

Cyfanswm 499 100.0 

 

 

Graff 10 – Canran ymatebion ynglŷn ag effaith y gwaith hwn ar y Gymraeg, y cyfleoedd i’w ddefnyddio a’i statws o fewn y 

gymuned. 

Cwestiwn : Unrhyw sylwadau i esbonio eich barn? 

Roedd gan 122 o’r ymatebwyr sylwadau pellach i’w gwneud.  Mae rhai o’r themâu a godwyd i’w gweld 

yn y tabl isod. 

Tabl 14 – Nifer a chanran y prif themâu a nodwyd fel ymateb i’r cyfle i nodi unrhyw sylwadau pellach i esbonio eu barn. 

Thema Nifer Canran 

Cyfleon i unigolion ddysgu Cymraeg a bod yn rhan o gymuned ddwyieithog 33 27.0 

Dathlu'r iaith a chefnogi cymunedau i ddefnyddio'r iaith 26 21.3 

Pam bod angen pwyslais ar yr iaith Gymraeg - mwy o gost di-angen 23 18.9 

Mwy o gyfleoedd gwaith yn yr ardal i gadw ein pobl ifanc yn eu cymunedau 20 16.4 

Y ffaith bod yr Iaith yn cael ystyriaeth drwy'r cynllun 16 13.1 

Cadw unigolion/teuluoedd yn eu cymunedau Cymraeg drwy dai fforddiadwy 11 9.0 

Anodd dweud heb weld y cynllun gweithredu 10 8.2 

 

Cwestiwn : Oes yna unrhyw gyfleoedd yn eich barn chi i addasu’r hyn sydd yn cael ei gynnig er mwyn 

cael effaith fwy cadarnhaol ar y Gymraeg a defnydd ohoni, neu i gael gwared ar unrhyw effeithiau 

negyddol? 

Atebodd 96 o’r ymatebwyr y cwestiwn yma.  Mae’r tabl isod yn nodi’r prif themâu a godwyd o’r 

ymatebion. 

 

Tabl 15 – Nifer a chanran y prif themâu a nodwyd fel ymateb i’r cyfle i nodi unrhyw gyfleoedd i addasu’r hyn sydd yn cael ei 

gynnig er mwyn cael effaith fwy cadarnhaol ar y Gymraeg a defnydd ohoni, neu i gael gwared ar unrhyw effeithiau 

negyddol. 

Thema Nifer Canran 

Darparu gwersi Cymraeg / hybu pobl di-Gymraeg i siarad Cymraeg 33 34.4 

Gŵyl ar gyfer yr iaith Gymraeg i hybu diwylliant Cymreig 19 19.8 

Peidio gorfodi Cymraeg ar bawb 14 14.6 

Cyfathrebu yn ddwyieithog 11 11.5 

 

 

 


